Personal Hardship Assistance Program – အထွေထွေ သတင်းအချက်အလက်များ
[image: ]
OFFICIAL

[image: ]OFFICIAL

	Personal Hardship Assistance Program – အထွေထွေ သတင်းအချက်အလက်များ 

	အရေးပေါ် ငွေကြေးထောက်ပံ့မှု နှင့် ပြန်လည်ထူထောင်ရေး ကူညီထောက်ပံ့မှု 
Burmese | မြန်မာ


[bookmark: _ma99nbe1zb2c]အကြီးစားထိခိုက်မှု အရေးပေါ်အခြေအနေတွင် ငွေကြေးထောက်ပံ့မှု
အကြီးစားထိခိုက်မှု အရေးပေါ်အခြေအနေဆိုသည်မှာ - 
· တောမီးလောင်ခြင်း၊
· ရေကြီးခြင်း၊
· မုန်တိုင်းကျခြင်း၊
· ငလျင်လှုပ်ခြင်း စသည်တို့ကို ဆိုလိုသည်။ 
ဤအရေးပေါ်အခြေအနေများကြောင့် - 
· နေအိမ်များ၊
· အဆောက်အအုံများ၊ 
· လမ်းများနှင့်  
· သစ်ပင်များ စသည်တို့ကို ထိခိုက်ပျက်စီးစေနိုင်ပါသည်။
သင် နေထိုင်ရာ နေရာဒေသတွင် အကြီးစားထိခိုက်မှု အရေးပေါ် အခြေအနေတစ်ခု ဖြစ်ပွားခဲ့ပါက ဗစ်တိုရီးယားအစိုးရသည် သင့်ကိုထောက်ပံ့ငွေ အကူအညီပေးနိုင်ပါသည်။ ဤထောက်ပံ့ငွေကို သင် ပြန်ပေးဆပ်စရာ မလိုပါ။
ဤငွေကြေးထောက်ပံ့မှုတွင် အမျိုးအစားနှစ်မျိုးရှိသည်-
1. အရေးပေါ် ငွေကြေးထောက်ပံ့မှု
2.  ပြန်လည်ထူထောင်ရေး ကူညီထောက်ပံ့မှုတို့ ဖြစ်သည်။
အရေးပေါ် ငွေကြေးထောက်ပံ့မှု
အကယ်၍ အထောက်အပံ့ရနိုင်သည့် အခြေအနေဖြစ်ပါက သင်သည် ဤငွေကြေးထောက်ပံ့မှုကို ရနိုင်ပါသည်။
အရေးပေါ် ငွေကြေးထောက်ပံ့မှုသည် သင်အရေးတကြီးလိုအပ်နေသော 
· အစားအသောက်၊
· အဝတ်အစား၊
· ဆေးဝါးနှင့် 
· နေရာထိုင်ခင်း စသည့်အရာများအပါအဝင် ကုန်ကျစရိတ်များကို ပံ့ပိုးပေးနိုင်ပါသည်။ 
အရေးပေါ် ငွေကြေးထောက်ပံ့မှုကို သင့်မိသားစုဝင် တစ်ဦးချင်းစီအလိုက် ပုံသေသတ်မှတ်ထားသော ပမာဏအတိုင်း ထုတ်ပေးပါသည်။
ငွေကြေးထောက်ပံ့မှုကို သင့်ဝင်ငွေပမာဏပေါ်မူတည်၍ တွက်ချက်ခြင်း မဟုတ်ပါ။
အရေးပေါ် ငွေကြေးထောက်ပံ့မှုကို ရနိုင်သောသူများ
ဤငွေကြေးထောက်ပံ့မှုကို သင်လျှောက်ထားနိုင်သည့် အခြေအနေများမှာ- 
· အကြီးစားထိခိုက်မှု အရေးပေါ်အခြေအနေကြောင့် သင့်နေအိမ် ထိခိုက်ပျက်စီးခြင်း၊
· အကြီးစားထိခိုက်မှု အရေးပေါ်အခြေအနေကြောင့် သင့်နေအိမ်မှ ထွက်ခွာသွားခဲ့ရခြင်း သို့မဟုတ် နေအိမ်သို့ ပြန်မလာနိုင်ခြင်း၊
· အရေးပေါ် အစားအသောက် သို့မဟုတ် နေရာထိုင်ခင်းအတွက် ငွေလိုအပ်ခြင်း တို့ဖြစ်သည်။
အရေးပေါ် ငွေကြေးထောက်ပံ့မှုအတွက် လျှောက်ထားခြင်း
ငွေကြေးထောက်ပံ့မှု ရရှိရန် သင်ကိုယ်တိုင် လျှောက်ထားရမည်။ Department of Families, Fairness and Housing မှ သင့်လျှောက်လွှာကို စစ်ဆေးမည်။ အကယ်၍ သင်သည် ငွေကြေးထောက်ပံ့မှုအတွက် သတ်မှတ်ချက်နှင့်ကိုက်ညီပါက အဖွဲ့မှ အကြောင်းကြားမည်။
အရေးပေါ်အခြေအနေအမျိုးအစားပေါ် မူတည်ပြီး အရေးပေါ် ငွေကြေးထောက်ပံ့မှုကို လျှောက်ထားနိုင်မည့် နည်းလမ်းအမျိုးမျိုး ရှိနိုင်ပါသည်။
လူကိုယ်တိုင်လျှောက်ထားခြင်း
သင့်အနီးပတ်ဝန်ကျင်တွင်  Emergency Relief Centre တစ်ခု ဖွင့်လှစ်ထားခြင်းရှိမရှိကို www.emergency.vic.gov.au/relief ဝဘ်ဆိုက်ဆိုက်တွင် ဝင်ရောက်ကြည့်ရှုနိုင်သည်။ ရှိပါက လူကိုယ်တိုင် သွားရောက်၍ လျှောက်ထားနိုင်ပါသည်။ ကိုယ်ပိုင်အိုင်ဒီကတ်၊ ဥပမာ –
· ယာဉ်မောင်းလိုင်စင်၊
· ကျန်းမာရေးစောင့်ရှောက်မှုကတ် (Medicare card)၊
· သင့်နေရပ်လိပ်စာကို ဖော်ပြထားသော စာရွက်စာတမ်း သို့မဟုတ် ငွေပေးချေမှုအထောက်အထားစာရွက်စာတမ်း တစ်ခုခုကို ယူဆောင်လာရမည်။ 
သင်ရောက်ရှိလာပါက ဗစ်တိုရီးယားအစိုးရဌာနမှ တာ၀န်ရှိသူတစ်ဦးဦးက သတ်မှတ်ချက်နှင့်ကိုက်ညီမှုရှိမရှိကို သင်နှင့် တွေ့ဆုံ စစ်ဆေးပေးမည်။ သတ်မှတ်ချက်နှင့်ကိုက်ညီမှု ရှိပါက သင့်ကို အရေးပေါ် ငွေကြေးထောက်ပံ့မှုအတွက် လျှောက်ထားနိုင်ရန် ကူညီပေးမည်။
အွန်လိုင်းလျှောက်ထားခြင်း
တစ်ခါတစ်ရံ အရေးပေါ် ငွေကြေးထောက်ပံ့မှုကို အွန်လိုင်းမှတစ်ဆင့် လျှောက်ထားနိုင်သည်။ လမ်းညွှန်ချက်များအတွက် www.emergency.vic.gov.au/relief ဝဘ်ဆိုက်တွင် ဝင်ရောက်ကြည့်ရှုရမည်။
အရေးပေါ် ပြန်လည်ထူထောင်ရေး အထောက်အပံ့
အကယ်၍ သင်သည်
· အကြီးစားထိခိုက်မှု အရေးပေါ်အခြေအနေကြောင့် ပျက်စီးသွားသော သင့်နေအိမ်ကို ပြန်လည်ပြုပြင်ရန် ငွေကြေးမရှိခြင်း၊
· နေအိမ်အဆောက်အအုံ သို့မဟုတ် အတွင်းပစ္စည်းများ အာမခံမရှိခြင်း၊
· နေအိမ်ပျက်စီးခြင်း သို့မဟုတ် ဖျက်ဆီးခံရခြင်းကြောင့် နေအိမ်သို့ ပြန်လာနေ၍မရခြင်း၊
· အကြီးစားထိခိုက်မှု အရေးပေါ်အခြေအနေကြောင့် ၇ ရက်ထက်ကျော်လွန်၍ နေအိမ်သို့ ပြန်မလာနိုင်ခြင်း အခြေအနေများတွင်ရှိနေပါက ဤငွေကြေးထောက်ပံ့မှုကို ရနိုင်ပါသည်။
ငွေကြေးထောက်ပံ့မှု ပမာဏ
သင်ရရှိမည့် ငွေကြေးပမာဏသည်
· သင့်နေအိမ်တွင် နေထိုင်သည့်လူဦးရေ၊
· သင့်နေအိမ်၏ ထိခိုက်မှုပမာဏ နှင့်
· သင့်ဝင်ငွေပမာဏပေါ်တွင် မူတည်ပါသည်။
ဤထောက်ပံ့ငွေကို
· သင် အခြားနေရာတွင် နေထိုင်၍ အိမ်သန့်ရှင်းရေး ပြုလုပ်ခြင်း၊
· သင့်‌နေအိမ်ကို ပြန်လည်ပြုပြင်ခြင်း၊
· သင့်နေအိမ်ကို ပြန်လည်ဆောက်လုပ်ခြင်း၊
· ပျက်စီးသွားသောအတွင်းပစ္စည်းများကို အစားထိုးခြင်းတို့တွင် အသုံးပြုနိုင်ပါသည်။
လျှောက်ထားနိုင်သည့်နည်းလမ်းများ
ဤငွေကြေးထောက်ပံ့မှုအတွက် လျှောက်ထားရမည့် နည်းလမ်းများနှင့် သတင်းအချက်အလက်ကို သိရှိနိုင်ရန် –
· VicEmergency အရေးပေါ်အကူအညီအတွက် ဖုန်း 1800 226 226 ကို ခေါ်ဆိုပါ (စကားပြန်လိုအပ်ပါက 9 ကို နှိပ်ပါ။)
· www.emergency.vic.gov.au/relief ဝဘ်ဆိုက်တွင် ဝင်ရောက်ကြည့်ရှုနိုင်သည်။
Department of Families, Fairness and Housing မှ တာ၀န်ရှိသူတစ်ဦးဦးက ပြန်လည်ထူထောင်ရေး ငွေကြေးထောက်ပံ့မှုအတွက် လျှောက်ထားခြင်းနှင့်ပတ်သက်၍ သင့်ကို တွေ့ဆုံဆွေးနွေးပေးနိုင်ပါသည်။ သင် လျှောက်လွှာတင်ရာတွင် သင့်ကို အကူအညီပေးနိုင်ပါသည်။
သင် လျှောက်လွှာတင်ရာတွင် သင်၏စာရွက်စာတမ်းအချို့ကို တင်ပြရန် လိုအပ်သည်။ သင် လျှောက်ထားရာတွင် လိုအပ်သောအရာများမှာ-
· မည်သူမည်ဝါဖြစ်ကြောင်းဖော်ပြသည့် အထောက်အထား (ဥပမာ - ယာဉ်မောင်းလိုင်စင် သို့မဟုတ် နိုင်ငံကူးလက်မှတ်)၊
· ဝင်ငွေ (ဥပမာ - လခပြေစာနှင့် စင်တာလင့် (Centrelink) ငွေပေးချေမှု အချက်အလက်အကျဉ်း)၊
· အာမခံအခြေအနေ (ဥပမာ - သင့်အာမခံကုမ္ပဏီမှ ထုတ်ပေးသော စာရွက်စာတမ်း)၊
· သင့်နေအိမ် ထိခိုက်ပျက်စီးမှု (ဥပမာ - ပျက်စီးဆုံးရှုံးမှုဓာတ်ပုံများ သို့မဟုတ် ပြန်လည်ပြုပြင်ရန်အတွက် ကျသင့်မည့် ကုန်ကျစရိတ်ကိုးကားချက် အထောက်အထားများကို တင်ပြရန် လိုအပ်သည်။
နောက်ထပ်အကူအညီနှင့် ပံ့ပိုးမှုများ
ဗစ်တိုရီးယားအစိုးရနှင့် သင့်ဒေသဆိုင်ရာကောင်စီသည် အခြားအရေးပေါ်ကယ်ဆယ်ရေးနှင့် ပြန်လည်ထူထောင်ရေး ဝန်ဆောင်မှုများကို ရှာဖွေရန် သင့်ကို ကူညီပေးနိုင်ပါသည်။ 
အကယ်၍ သင် အရေးပေါ်အကူအညီ လိုအပ်ပါက VicEmergency ဖုန်း 1800 226 226 ကို ခေါ်ဆိုနိုင်သည်။ စကားပြန်အတွက် 9 ကို နှိပ်ပါ။
အရေးပေါ်ကယ်ဆယ်ရေးနှင့် ပြန်လည်ထူထောင်ရေး သတင်းအချက်အလက်များကို www.emergency.vic.gov.au/relief တွင် ရှာဖွေဖတ်ရှုနိုင်သည်။ သင့်ဒေသဆိုင်ရာ ကောင်စီ၏ ဝဘ်ဆိုက်နှင့် လူမှုကွန်ရက်စာမျက်နှာများကိုလည်း ဝင်ရောက်ကြည့်ရှုနိုင်သည်။
ပုဂ္ဂိုလ်ရေးဆိုင်ရာအခက်အခဲ ကူညီထောက်ပံ့မှုအစီအစဉ်အချက်အလက်များ
Personal Hardship Assistance Program အကြောင်း ပိုမိုသိရှိလိုပါက www.services.dffh.vic.gov.au/personal‑hardship‑assistance‑program ၀ဘ်ဆိုက်တွင် ဝင်ရောက်ကြည့်ရှုနိုင်သည်။
အဓိက ဆက်သွယ်ရမည့်အချက်အလက်များ
ကောင်စီနှင့်ဆက်သွယ်လိုပါက-
· သင့်ဒေသဆိုင်ရာကောင်စီ အချက်အလက်များကို www.vic.gov.au/know‑your‑council တွင် ရှာဖွေကြည့်ရှုနိုင်သည်။ 
VicEmergency နှင့်ဆက်သွယ်လိုပါက
· အရေးပေါ်အကူအညီအတွက် ဖုန်း 1800 226 226 ကို ခေါ်ဆိုပါ။ 
· www.emergency.vic.gov.au ဝဘ်ဆိုက်တွင် ဝင်ရောက်ကြည့်ရှုပါ။ 

အိမ်တွင်းအကြမ်းဖက်မှု တိုက်ဖျက်ရေးဝန်ဆောင်မှုများအတွက်-
· Safe Steps Family Violence Response Centre နှင့်ဆက်သွယ်ရန် ဖုန်း 1800 015 188 ကို ခေါ်ဆိုပါ။
	ဤစာရွက်စာတမ်းကို အခြားပုံစံဖြင့် ရယူလိုပါက အရေးပေါ် စီမံခန့်ခွဲရေး ဌာနခွဲ (Emergency Management Branch) ကို အီးမေးလ် ပေးပို့ပါ။ <emb@dffh.vic.gov.au>.

